NO DiBI DI BAXA KABE-
SA

Grilu ku Ganfanotu, seduba bon
amigus. E moraba na un
tabanka pikininu comadu
Abole.

Duranti tudu noitis e ta dormiba
juntu. Grilu ta dormiba na con
Ganfanotu na paja di banana
seku.






Un dia Grilu falal: "Turbada na
bin ku bentu forti ku cuba. "Bu
dibi di kompu un bon kasa, bu
buska tan kumida pa kume
duranti ki tempu.”






Ganfanotu yabri si azas garandi
i ruspondil i fala: "Amigu, jubi
son, N tene dus azas forti." “Ora
ku turbada na bin na bua N bai
sukundi na matu.”

Grilu staba prekupadu ku
turbada. | kompu si kasa
garandi. | purpara si manga di
komida pa kume duranti tempu
di cuba. Ganfanotu amonton, i
ka fasi nada.

Turbada ciga. Grilu yentra na si
kasa, i fica porta. | staba la
dentru seku i

kontenti, i teneba si kumida pa
kume.

Bentu supra ku forsa, cuba kai.
Ganfanotu sukundi na pe di banana.
| ka pudiba pega paja di banana
pabia i mojaba iop, bentu na pesal-
ba tan. | fala na si sintidu: "Peran N
bai pa kasa di ha amigu Grilu.” Asin
ki baiba pa la."

Oca ki cigaba na si kasa, i konki
si porta. Ma si amigu staba
dentru di koba i ka obil.

Cuba na cubiba ku forsa bentu
na supra tan, kau staba friu,

Ganfanotu sinti friu pabia lama
tomaba konta di si kurpu tudu.

Dipus di turbada pasa Grilu sai di si
kasa. | oja Ganfanotu i falal: "Eye ami-
gu, bu fala kuma bu tene azas

garandi kaba i forti. Ke ku manda bu
na kume gora lama?” Ganfanotu ka
fala nada. Nton Grilu falal: "Lanta no
bai ome." | judal tira lama na kurpu
tok i kaba i lanta.

E na yanda juntu na kintal
Ganfanotu falal: "Obrigadu ami-
gu. Gosi na baxa kabesa na bata

obi tan ke ku bu na
Avisan."



